
1

Uburyo Wamenya ko Amafaranga Yawe Abitswe Aho 
Imvura Itagwa

2

Yesu yibanze ku byerekeye amafaranga. !
Imigani 16 muri 38 yerekezaga ku gucunga amafaranga 
cyangwa umutungo. Mu butumwa bune bwa Matayo,  
Mariko, Luka, na Yohana,  kimwe cya cumi gihwanye 
n’imirongo 288 hamwe, cyerekejeje ku mafaranga 
cyangwa ku mutungo.!
Hari imirongo igera kuri 500 muri Bibiliya yerekeye 
amasengesho,  indi 500 yerekeye ku kwizera.!
 Nyamara hari umurundo w’imirongo 2000 byose avuga 
ku mafaranga n’ubutunzi.  Amafaranga ni  ingingo 
Imana yitayeho.!
Icyakora ntishaka ko adutesha umutwe. !
Ishaka ko tuyiringira, ikabona uko idukenura.

3

Benshi bahugira mu kwiganyira ku bibazo 
by’"amafaranga. Bibaza aho bakura ayo kugura ibyo 
bashaka cyangwa bakeneye. Usanga banibaza ngo  ejo 
nzamera nte.

4

Bazaba bafite ahagije yabatunga mu gihe cy’"izabukuru? 
Bizagenda bite ubwo bazaba barembye cyangwa 
bashaje batagishobora gukora? Abantu bashaka ikintu 
gishikamye cyangwa kiramba. None se twabona hehe 
ubwishingizi dukeneye ubu cyangwa ahazaza?

5

Mu  mugambi w’"Imana ntibyari biteganijwe ko abantu 
biganyira ibyo muri iki gihe cyangwa ibyo mu gihe 
kizaza. Kuyiringira bituvana mu maganya yo kwibaza 
ngo ejo nzamera nte?

6

(Isomo: Matayo 6:31,32)!
Nuko ntimukiganyire mugira ngo, Tuzary’"iki? cyangwa 
ngo, Tuzanyw’"iki? cyangwa ngo, Tuzambar’"iki?

...kuko ibyo byose abapagani babishaka: kandi So wo 
mw ijuru azi ko mubikwiriye byose.”!
Matayo 6:31, 32.!
Reka turebe inama y’ubwishingizi buhoraho bw’Imana 
kuri twebwe.

8

Byose byatangiriye mu murima wa Eden.

9

Iyi si ikiva mu maboko ya Rurema, yararabagiranaga   
itatse ubutungane n’"ubwiza bihebuje.

10

Aho werekezaga amaso hose, harangwaga 
n’ubuhangange bw’"Uwahanze byose.!
Imirasire y’izuba n’imirengere yaryo byasaga 
n’ibirushanwa kubengerana.

11

Ibiyaga bitarangwamo umuraba, wasangaga byitengetse 
hagati y’udusozi

12

Uburabyo burabagirana kandi bw’amoko yose hamwe 
n’imizabibu yumbije, byakwizaga hose impumuro 
nziza.

13

Ibiti byashengurwaga n’umutwaro w’imbuto z’amoko 
yose.

14

Inyoni zasakazaga mu kirere amajwi y’indirimbo 
ziryoshye. Inyamaswa zakinagiraga mu bikombe 
bitoshye, ntacyo zikanga. Imigezi n’ibiyaga byuzuye 
amafi atatse amabara.!
Mbega Paradiso, uhereye aho giterwa inkingi, kugera 
aho giterwa iyindi!

15

Mbega ukuntu Adamu na Eva bari bishimiye isi 
itunganye Imana yari yabaremeye!

16

(Isomo: Itangiriro 2:8)!
!
 Ariko s’ibyo gusa! !
“Uwiteka Imana ikeba ingobyi... ishyiramo umuntu 
yaremye.”!
Itangiriro 2:8.

17

Ibaze rero! Ahantu runaka hagati y’ibitangaza n’ibyiza 
bitatse isi ikiri uruhinja, Imana igenera Adam na Eva 
isambu yo guturamo.

18

Urugo rwuzuye ibya Mirenge hano ku isi, nta  
warugereranya n’urugo rwo mu ngobyi y’umwimerere. !
Imana ntiyabahaye  urugo rw’"ihoho gusa, 
yanabasobanuriye ibyerekeye ibyo kurya 
yabateganirije.

19

(Isomo: Itangiriro 1:29)!
“... Dore mbahaye ibimera byose byera imbuto, biri mw 
isi yose,

20

n ‘igiti cyose gifite imbuto zirimo utubuto twacyo, 
bizabe ibyokurya byanyu.”!
Itangiriro 1:29.

21

Adamu na Eva ntibakodeshaga inzu, nta misoro, nta 
ngufuri cyangwa ifunguzo, nta bisambo bipfumura 
amazu, nta bitaro, nta mazu agurisha imiti. 

22

biberaga mu kitumva indwara cyangwa ubusaza, buri 
wese ari magara ntunsige ku wundi, kandi bombi 
bakunda Imana byimazeyo. Maze Imana ishatse 
kubasenderezaho imigisha, irababwira iti:

23

(Isomo: Itangiriro 1:28) !
 .. Mwororoke mugwire, mwuzure isi, mwimenyereze 
ibiyirimo...”  Itangiriro 1:28

24

Turi ibisonga by’"Umutungo w’"Imana

25

Imana yashakaga ko kw isi habaho umuryango mugari, 
unezerewe, utaranganwa umuze. Imana kandi yari izi 
ko abantu bakeneye gukora, no kwishimira imirimo 
y’amaboko yabo. 

26

(Isomo: Itangiriro 1:28)!
Nuko ibwira Adamu na Eva iti: “ Mutware amafi yo mu 
nyanja n’inyoni n’ibisiga  byo mu kirere,

27

n’"ibintu byose bifite ubugingo byigenza kw isi...

28

(Isomo: Itangiriro 2:15) !
Uwiteka Imana ijyana wa muntu,imushira muri iyo 
ngobyi yo mw Edeni ngo ahingire ibirimo,ayirinde.”!
Itangiriro 1: 28; 2:15.

29

Ibiri mw isi byose ni iby’Imana, ariko yabiragije 
abantu.!
Imana niyo nyiri ibintu, turi ibisonga bicunga 
umutungo w’Imana.

30

(Isomo: Zaburi 24:1)!
 Bibliya ivuga ngo: “Isi ni iy’Uwiteka n’ibiyuzuye, isi 
n’abayibamo.” Zaburi 24:1.

31

(Isomo: Zaburi 50: 10,11) !
Imana yongera kuvuga iti: “Kuko inyamaswa zose zo 
mu ishyamba ari izanjye, n’inka z’ibirarashyamba zo ku 
misoszi igihumbi.” 

32

Nzi inyoni n’ibisiga byose byo ku misozi, inyamaswa zo 
mu ishyamba zose ni izanjye.”!
 Zaburi 50:10,11.

33

Imana niyo idushoboza kuronka ubutunzi. Ntacyo 
twifitiye ku bwacu!!
 Imana nk’umuremyi wacu, niyo itegeka ibyo dutunze 
n’ubuzima bwacu.

34

Isomo: Gutegeka 8:18)  !
 “Ahubwo uzibuke Uwiteka Imana yawe, kuko ari yo 
iguha imbaraga, zikuronkesha ubutunzi,

35

kugira ngo ikomeze isezerano yasezeranishije indahiro 
na ba sekuruza wanyu nkuko irikomeza muri iki gihe.” !
Gutegeka 8:18.

36

Igitabo gishakirwamo ubusobanuro bw’amagambo, 
kivuga ko igisonga ari: Umuntu ucunga umutungo 
yabikijwe n’undi. !
Muri iki gihe, iyo umuntu yemeye kubika ibitari ibye, 
ashaka kumenya icyo nyiri ibintu amutezeho. !
Ubwo ni bwo bwumvikane Adamu yagiranye n’Imana, 
kuko Bibliya ivuga ngo,

37

(Isomo: Itangiriro 2:16, 17)!
... ku giti cyose cyo muri iyi ngobyi, ujye urya imbuto 
zacyo uko ushaka.

38

Ariko igiti cy’ubwenge bumenyesha icyiza n’ikibi, 
ntuzakiryeho,

39

kuko umunsi wakiriyeho no gupfa uzapfa” !
Itangiriro 2: 16,17.

40

(Videoy’"amasegonda 20)  Imana yagerageje urukundo 
n’ubuyoboke bw’abantu. !
Adamu na Eva bashoboraga kurya ku mbuto zose  
uretse izo ku giti cyabuzanijwe. !
Kumvira Imana ni byo byagombaga kugaragaza ko ari 
yo nyiri ibintu. !
Iyo bakiranuka ku nshingano yabo, bajyaga kurama 
iteka mu isi ya Paradiso.!
 Batsinzwe rero na ikigeragezo gito Imana yabasabaga.!
bahomba amahirwe atagira ingano, babura byose: 
umurima wabo wa Edeni, ukudapfa, urukundo, 
umunezero, umutima- nama utabarega, bahomba no 
kujya baganira n’"Imana amaso ku maso!

41

Bavuye ku mwanya w’ubutegetsi bibona mu bucakara. 
Maze Satani arahazamukira, kuko uwo mumaraika 
w’icyigomeke, yibwiraga ko azatwara isi ibihe 
bidashira.

42

Ariko ubutegetsi bwa Satani bwahungabanijwe n’uko, 
nyuma y’"ibinyejana byakurikiyeho Yesu yaje mu isi.

43

Satani yibwiraga ko, uko yashutse Adamu na Eva 
bitamugoye ari nako azagenza Yesu. Nuko ategereza 
igihe Yesu yari amaze iminsi mirongo ine mu gisibo.

44

(Isomo: Matayo 4:8, 9)!
Nuko amujyana mu mpinga y’umusozi muremure 
cyane...

45

amwereka ubwami bwose bwo  mw isi n’ubwiza 
bwabwo...

46

Aramubwira ati:” ibi byose ndabiguha n’upfukama 
ukansenga.” Matayo 4:8,9.

47

Satani yibwiraga ko Yesu yakururwa n’"ubwami bwo 
mu isi. Ibintu Satani yibwiraga ko yagabira Yesu si we 
wari nyirabyo. Yari yaribye iyi si mu buhendanyi 
n’"ubusambo. Umushyikirano yari afitanye n’"Imana, 
Yesu ntiyari yiteguye kuwugurana ibihendo 
by’ubutunzi n’"ibirabagirana by’" isi.

48

I Karuvari, ni ho Satani yatsindiwe bidasubirwaho. 
Urupfu rwa Yesu ku musaraba rwatsinze Satani ruhenu. 
Rwazanye ubushobozi bwo guhembura isi no 
kuyivugurura.



19 – Uyu Mushinga Ntugucike.

8

49

Uko turi n’"ibyo dufite byose, tubikesha impano ihoraho 
Kristo yatangiye ku musalaba. Twamukunda, 
tatamukunda, abo turi bo n’ibyo dutunze, byose ni 
umutungo we.

50

Ntabwo ari Umuremyi gusa ahubwo ni n’"Umucunguzi. 
Uko Adamu na Eva bari ibisonga bye, natwe niko 
tumeze. None se icyo adutezeho ni iki? 

51

(Isomo: 1 Abakorinto 4:2)!
“Kandi ibisonga bishakwaho ko biba abanyamurava. “!
 1 Abakorinto 4:2

52

Turi ibisonga Imana Yaragije impano y’"ubuzima. !
Impano iruta izindi zose ni ubuzima. Paulo ati:

53

(Isomo: Ibyakozwe n’"Intumwa 17:24, 25)!
“Imana, yaremye isi n’"ibiyirimo byose...

54

yahaye bose ubugingo no guhumeka n’"ibindi byose.”!
Ibyakozwe n’"Intumwa 17:24, 25

55

Ubuzima bwacu bukomoka ku Mana kandi niyo 
iburagiye. Umutima utera, umwuka duhumeka, 
imbaraga isunika amaraso, hamwe n’"imibiri yacu, 
byose ni impano y’Imana.

56

(Isomo: Zaburi 12:1)!
Paulo yaranditse ngo:” Nuko bene Data, ndabinginga 
kubw’"imbabazi z’Imana ngo mutange imibiri yanyu ibe 
ibitambo bizima,

57

byera bishimwa n’"Imana, niko kuyikorera kwanyu  
gukwiriye.” Abaroma 12:1.!
Igitambo kizima, ni ubwitange butizigama, cyangwa 
kwiyegurira Kristo, akaba ari we ugenga imibereho 
yacu.

58

(Isomo: Ibyakozwe n’"Intumwa 10:38)!
Kristo  “ yagendaga agirira abantu neza”      !
Ibyakozwe 10:38

59

Ni we cyitegererezo cyacu tugomba gukurikiza urugero 
yatanze rw’"umurimo uzira ubwikanyize.

60

Turi ibisonga by’"igihe Imana Iduha. Ntituri abacunga - 
mutungo gusa turi n’"abacungagihe. !
Hari uwavuze ngo “nkuko ikirago kiboshye mu bwatsi, !
niko ubuzima buboshye mu gihe.” !
Umunyezaburi yasabye Imana,

61

(Isomo: Zaburi 90:12)!
“Utwigishe kubara iminsi yacu ku buryo butuma 
dutunga imitima y’"ubwenge. “!
Zaburi 90:12

62

Videwo y’"amasegonda 6)!
Guta umwanya ni ugutakaza ubuzima, ariyo talanto 
Imana ubwayo Yahaye abantu.!
Ku munsi buri muntu afite umubare w’"amasaha ungana 
n’"uwa mugenzi we, n’"iminota yo muri ayo masaha 
irangana.  Buri wese azabazwa uko yakoresheje icyo 
gihe. 

63

Imana Ishaka ko ducunga neza igihe cyacu.  Ishaka 
kandi ko, igihe cyagenwe aricyo Sabato y’"umunsi wa 
karindwi, kiduha uburyo bwo kugaragariza umuremyi 
wacu ko tumwizeye.

64

Nubwo igihe cyose ari icy’"Imana, Ishaka ko Isabato 
y’"umunsi wa karindwi itubera umwanya wo 
gushyikirana nayo, !
kuruhukira mu ijambo ryayo, !
no kwiyibutsa amasezerano yayo. !
Iturarikira kureka za jugujugu dusanganwe mu mibyizi,  
kurema isoko, kujya mu nduruburi. !
Ahubwo tukibuka ko ariyo Muremyi wacu 
n’"Umucunguzi wacu. 

65

Turi ibisonga by’"impano Imana Iduha.!
Ahari wavuga uti yego turi ibisonga;!
Ariko se impano tugomba kugenzura ni izihe? Hari 
italanto naba mfite?

66

Muri iki gihe, ijambo italanto risobanura ubuhanga mu 
kuririmba neza, gucuranga, gushushanya, kudoda, 
cyangwa gushyira gahunda mu bintu.

67

Izi ni italanto koko; ariko sizo zonyine. !
Ibyo twahawe byose, ni italanto:nk’"abagaragu b’"Imana, 
dufite uruhare ku byo dutunze byose. !
Imana Iduha ubuzima, igihe, ubushobozi, umutungo.!
 Hari ubwo Imana Izaduhitishamo, ari ukwishimisha 
cyangwa ari guhesha abandi umugisha.!
 Yesu ati “Nkurikira.”!
Yabayeho imibereho izira ubwikanyize.

68

(Isomo: Ibakozwe N’"Intumwa 10:38) !
Bibliya ivuga ko Yesu “yagendaga agirira abantu neza.”!
 Ibyakozwe n Intumwa 10:38. !
Abenshi muri twe babona bihagije kuhagera, kugerayo 
wihitira witambukira.

69

Italanto twahawe ntizigenewe kuduhesha ishema mu 
bandi cyangwa kutugeza ku Mana.Twarazitijwe ngo 
tubone uko duhesha abandi umugisha.

70

(Isomo: 1 Abakorinto 4:7)!
Paulo yaranditse ati:” ...Icyo ufite utahawe ni iki?

71

Ariko niba mwaragihawe n’"iki gituma mwirata 
nk’"abatagihawe?” !
1 Abakorinto 4:7.

72

Turi ibisonga by’"amafaranga Imana Iduha.  

73

(Isomo: Matayo 6:33)!
Mu gihe “ ...tubanza gushaka ubwami bw’"Imana no 
gukiranuka kwayo”,!
(Matayo 6:33)   !
 Tujya kubona tukabona Imana Iducunshumuyeho 
umugisha.

74

Hamwe n’"igihe dutanga, Ibyanditswe bivuga ko, iyo 
twiyeguriye Imana, tuyigarurira igipande runaka 
cy’"imigisha ifatika iba yaduhaye.

75

(Videwo y’"amasegonda 11)!
Umunsi umwe, Loti, umuhungu wabo w’"Aburahamu 
hamwe n’"ab’"umuryango we, agatsiko k’"abanzi babo 
kari kabajyajyeho iminyago.  Inkuru igeze kuri 
Aburahamu, amasha kubohoza Loti hamwe n’"abo bari 
kumwe. Yasabye Imana kumugenda mbere, 
iramwumvira.  Loti n’"ab’"umuryango we barakomozwa, 
bagarukana n’"iminyago myinshi.

Ubwo Aburahamu yari yegereye i Sodomu, umwami 
yaje kumusanganira, amusaba kugarura abantu naho 
ibintu akabyigumanira. Nyamara Aburahamu 
yarabyanze, ntiyiziritse kuri ibyo bintu. Melekisedeki 
umutambyi w’"Imana yamuzaniye amafunguro, kandi 
amuhesha umugisha.

77

(Isomo: Itangiriro 14:20)!
“Nuko Aburahamu umuha kimwe mu icumi cya 
byose.”!
 Itangiriro 14:20

78

Aburahamu yifuje gushimira Imana ko Yagobotse mu 
kubohorwa kwa Loti, agaragaza ko Imana ariyo 
Nyiribintu na Nyirimigisha.

79

Mu myaka 150 yakurikiyeho, umwuzukuru wa 
Aburahamu yashimiye Imana muri ubwo buryo. !
Igihe yahungaga uburakari bwa mukuru we, yiyumvise 
mo bwigunge aratinya. !
Yumvaga akeneye cyane kurindwa n’"Imana, ariko 
yigayira ko yibye imigisha ya mukuru we, atinya ko 
Imana Yaba Yaramuretse ntimubabarire.

80

Mbega ikidodo kimena umutima!  Yakobo yicujije ku 
Mana, maze aguye agacuho yirambika hasi arasinzira. 

81

(Isomo: Itangiriro 28: 12, 22)!
“Ararota, abona urwego rushinzwe hasi, rukageza 
umutwe mw ijuru.

82

abamaraika b’"Imana baruzamukiragaho, 
bakarumanukiraho.” Itangiriro 28:12. !
Yakobo akangutse, amenya ko Imana yavuganye nawe, 
ikamusezeranira kumuyobora no kumurinda.

83

Ishimwe rimwuzuye umutima, arasezerana ati; “Kandi 
ku byo uzajya umpa byose, sinzabura kuguha kimwe 
mu icumi”. umurongo wa 22.

84

Umutima w’"umwami Dawidi nawe wuzuye ishimwe 
nk’"irya Yakobo, igihe yabazaga ati; 

85

(Isomo: Zaburi 116:12)!
“Ibyiza Uwiteka yangiriye byose ndabimwitura iki? !
Zaburi 116:12)!
Hhari ubwo wigeze wibaza icyo wakwitura Uhoraho 
kubera ubuntu bw’"indengakamere Akugirira, ubuzima, 
umuryango, imigisha y’"ibintu bifatika Aguha? !
Aho ujya wibaza niba “murakoze” gusa ihagije? 
Gahunda ya Bibliya ku byerekeye ubusonga itanga 
inama y’"uburyo umuntu yagaragariza Imana ko 
ashimishijwe n’"ibyo Yamukoreye.

86

Yakobo yasezeranye kugarura kimwe mu icumi, cyo 
mubyo yunguka byose; mbese nkuko sekuru 
Aburahamu yabigenje.

87

Amabwiriza ya mbere yanditse ku byerekeye kimwe mu 
icumi aboneka mu gitabo cy’"Abalewi.

88

(Isomo: Abalewi 27:30)!
“Mu bimeze mu butaka byose, naho yaba imyaka 
cyangwa  imbuto z’"ibiti, kimwe mw icumi ni 
icy’"Uwiteka.

89

Ni icyera cy’"Uwiteka. !
Abalewi 27:30

Igihe tugarura kimwe mw icumi cy’"Uwiteka, 
twiyumvisha ko Imana Ari Umuremyi kandi ko ari yo 
Soko y’"imigisha yose.  None se imigabane ya cumi 
imara iki?

91

(Isomo: Kubara 18:21)!
Igitabo cyo Kubara gitanga ubusobanuro bwumvikana.!
“Abalewi ( Abakozi bo mu murimo w’"Imana) dore 
mbahaye kimwe mu icumi cya byose, kizatangwa 
n’"Abisiraeli, kibe gakondo yabo, nkibahembeye 
imirimo bakora,

92

yo mu ihema ry’"ibonaniro.” !
Kubara 18:21 .

93

Muri Bibliya yose dusanga ko imigabane ya cumi 
ishyigikira umurimo w’"Imana.

94

(Isomo: 1 Abakorinto 9:13, 14)!
Mu Isezerano rishya Paulo arasobanura:  “Ntimuzi yuko 
abakora imirimo yo mu rusengero batungwa 
n’"iby’"urusengero,

95

kandi abakora imirimo y’"igicaniro  bakagabana 
iby’"igicaniro? 

96

N’"Umwami wacu niko yategetse, ko abavuga 
ubutumwa bwiza batungwa n’ubutumwa?!
 1 Abakorinto 9: 13, 14.

97

Kristo Yashimye ko kimwe cya cumi gitangwa, ariko 
yahinyuye abanditsi n’"abafarisayo kubera gutsimbarara 
ku tuntu duto mu rwego rw’"idini:

98

(Isomo: Matayo 23:23)!
“...kuko mutanga kimwe mw icumi cy’"isogi n’"anisi na 
kumino mukirengagiza amagambo akomeye yo mu 
mategeko.

99

 kutabera, n’"imbabazi no kwizera.  Ibyo mwari 
mukwiriye kubikora, na bya bindi ntimubireke.”!
 Matayo 23:23.

100

Ahari waba wibaza ukuntu wakiranukira Imana muri 
kimwe mu icumi cy’"ibyo wunguka.!
 Benshi bibaza icyo kibazo. !
Maze bakiyemeza kwiringira ubuyobozi bw’"Imana 
n’"ubwenge, kandi bakayigarurira kimwe mu icumi.

101

Nyuma y’"ibyumweru runaka, aba bantu bahamije ko, 
mu mibereho yabo hagaragaye igitangaza.!
 Bamaze kugeruraho umugabane, ibisigaye byabamajije 
igihe ndetse kurenza mbere batarawutanga. !
Dore ibanga ry’"ubwishingizi muby’" imali!

102

Hari abantu babaza ngo mbese kimwe mu icumi hari 
abandi kireba batari Abayuda? Natwe rero twabaza tuti:  
Mbese Abayuda nibo bonyine bagenewe imigisha yo 
mu ijuru?

103

Uwitwa Jim yahembwaga intica ntikize; nuko ariko 
yarahumirizaga agatanga kimwe mw icumi.  Agitangira 
ntibyari bimworoheye. Ariko hanyuma ubucuruzi bwe 
bwashinze imizi agera ku mutungo umutunganiye.

104

Ibyo yagezeho, avuga ko abikesha Imana, none 
ntiwareba ukuntu ashishikariye guteza imbere 
umurimo wayo.

105

Dufate urundi rugero rw’"uwitwa Edi.  Na we yafunze 
umwuka, areka gucuruza ku Isabato kandi ariwo munsi 
w’"ibyashara. Nuko mu mibyizi sinakubwira, ibyashara 
biza bimwiruka inyuma. !
Ku masezerano, Imana ni Mudahemuka!

106

Hari abakristo bavumbuye imigisha yavuzwe muri 
Malaki:

107

(Isomo: Malaki 3:10)!
Ni muzane imigabane ya kimwe mu icumi ishyitse. 
Mubishyire mu bubiko, inzu yanjye ibemo ibyo kurya. 
Ngaho nimubingeragereshe, 

108

Niko Uwiteka nyiri ingabo avuga, murebe ko 
ntazabagomororera imigomero yo mw ijuru,

109

nkabasukaho umugisha, mukabura aho muwukwiza. !
 Malakiya 3:10

110

Uwiteka Avuga ko kimwe mu icumi cya byose ari icyera 
kuri we. Aduha amahirwe yo  kukimugarurira kugira 
ngo Agere ubuyoboke bw’"ubusonga bwacu. Ngo arebe 
ko  tuzi ko ari we Nyiribintu.

111

Iyo twanze kubikora, Bibliya itwita ibisambo byiba 
Imana.

112

(Isomo: Malaki 3:8)!
Nyamara murabaza muti: ‘Twakwimye iki?’ 
Mwanyimye imigabane ya kimwe mw icumi 
n’amaturo.”      !
 Malaki 3:8.

113

Nubwo kimwe cya cumi cy’"ibyo twunguka ari 
icy’"Imana, dusabwa gutanga ibirenze urwo ruhare 
Imana yikubitiye. Ku byerekeye amaturo, buri muntu, 
yemezwa  n’"umutima we, kugira ubuntu buhinnye 
cyangwa burambuye.

114

Nyamara, hari amabwiriza muri Bibliya.Yesu yaravuze 
ati: “Mutange namwe muzahabwa urugero rwiza, 
rutsindagiye, rucugushije, rusesekaye...” Luka 6:38.

115

Gahunda y’"Imana mu gukenura umurimo wayo ku isi 
iroroshye, kandi ni ihoho.!
Isaba abantu bayo gutangana umutima ukunze, batitaye 
ku bukene bwabo bwite, kuko Imana Izabakenura 
kurenza ndetse uko babitekereza.

116

Ahari watekereza ko ubwo Imana Ari Nyiribyose, 
izahabu , ifeza, amatungo, ubutaka, natwe; kuki 
Yakenera amafaranga yanjye?!
Gahunda ya kimwe mu icumi yashyirirweho guteza 
imbere umurimo w’"Imana ku isi.

117

Imana ntiyagennye ko itorero ryayo rikenurwa  mu 
buryo bwa magendu, nka tombola, n’"ibindi.  Mbese 
kimwe cya cumi si uburyo bwiza bwo gukenura 
umurimo w’"ubuwiriza - butumwa?

118

Buri wese atange nkuko yungutse.

Niba wungutse amafaranga 1000

120

ugarurire Imana amafaranga 100

121

Niba wungutse ijana,

122

ugarure amafaranga icumi.  Mbese hari akarengane 
karimo?

123

Ibyo duhaye Imana byose, Itugarurira byinshi 
kurenzaho. !
Iyo tugaruriye Imana icya cumi, tuba tuyishimiye ibyo 
Yadukoreye. Ibyo bitwamururaho  kwihugiraho no 
kugundira ibintu. 

124

Turushaho kuzirikana abandi. !
Maze uko dusaranganya n’"abandi imigisha, turushaho 
gukurira mu rukundo no mu mpuhwe, tukarushaho 
gusa na Kristo. !
Iyo niyo gahunda y’"Imana mu gukurira muri Kristo. !
Yesu Yakoreshaje ibitekerezo bitangaje ho 
imfashanyigisho. 

125

Igitekerezo gikurikira, ni kimwe mu birusha ibindi 
gushimisha.!
Umuhinzi-mworozi w’"umunyamwete, yasaruye  ibya 
mirenge. Ibigega birakubita biruzura birasaguka. Ibindi 
bibura aho bijya kandi yaratararangiza gusarura.!
Yibaza icyo yakora, ntiyakibona. !
Gufata icyemezo biramugora. !
Yibaza gusagurira abakene.!
Ariko asanga ari we wabiruhiye.

126

Mbese si we wapanze gahunda akoresheje ubwenge 
bwe, n’"ubuhanga mu by’"ubuhinzi maze ikibaya kikera 
cyane kikuzura umusaruro? Yiyemeza icyo agiye 
gukora:

127

(Isomo: Luka 12: 18 - 21) !
“Ndabigenza ntya: ndasenya urugarama rwanjye 
nubake urundi runini, abe ari mwo mpunika imyaka 
yanjye yose n’"ibintu byanjye.

128

nibwo nzabwira umutima wanjye nti: Mutima, ufite 
ibintu byinshi bibikiwe imyaka myinshi; ngaho ruhuka, 
urye, unywe, unezerwe.” Luka 12: 18,19.

129

 “Ariko Imana iramubwira iti: wa mupfu we, muri iri 
joro, uranyagwa ubugingo bwawe

130

nuko ibyo wabitse bizaba ibya nde? 

131

Ni ko umuntu wirundaniriza ubutunzi amera, utari 
umutunzi mu by’"Imana.”!
Luka 12:20,21.

132

Uyu muhinzi-mworozi, ntiyari azi aho imigisha ye 
ikomoka.!
Yayobewe umuremyi we, ntiyibuka ko ari umugererwa.!
Yirengagije umukene, imfubyi, abapfakazi, n’abatagira 
aho baba. Yihugiyeho gusa.!
Uyu mugabo yari afite ibibazo biva ku mutima.

133

(Isomo: Matayo 6:21)!
Yesu ati: “ kuko aho ubutunzi bwawe buri, niho 
n’umutima wawe uzaba.”!
 Matayo 6:21. !
Yesu Yari Yitaye ku buryo dufatamo ibyo dutunze.  
Kuko ni tutabyegurira Yesu, byaduteshura ku Mana,  
ndetse n’"ubugingo buhoraho tukaba twabubura.

134

(Isomo: Matayo 16:26)!
Ati:  “Kandi umuntu byamumarira iki gutunga ibintu 
byose byo mw isi ni yakwa ubugingo bwe?...” !
Matayo 16:26.

135

Ingorane ku bantu bo muri iki gihe, ni uguhugira mu 
bibazo n’"induruburi byo muri ubu buzima, ku buryo 
nta kanya kaboneka ko kwibuka aho imigisha tubona 
ituruka.

136

(Videwo y’"amasegonda 6)!
Usanga umuntu atibaza ikiguzi cyatanzwe ngo avanwe 
mu byaha. !
Bigera aho yibagirwa Imana, ntayubahishe igihe, 
italanto arizo mpano yahawe, hamwe n’ibyo atunze.!
Buri wese muri twe yagombye kwiyibutsa ibi munsi.

137

 “Ibyo dukunda, tukabihozaho umutima,

138

ni ibitirano, si ibyacu, ashwi da.

139

Yesu Atwemerera kubikoresha kugira ngo binezeze 
ubuzima bwacu,

140

Ujye utwibutsa, ujye utwibutsa, Mwami mwiza. -!
Byaringanijwe na Dottie Rambo, mu muvugo witwa: 
“Ujye unyibutsa, Mwami mwiza”. 

141

Ibyo dufite ni impano y’"Imana.!
Ubuzima, amagara, ni impano y’"Imana. !
Umwuka duhumeka, ibyokurya turya, imyambaro, 
amazu ducumbitsemo, byose ni impano y’"Imana. !
Ibyo tugaruriye Imana tuba tuvuze ngo:!
 “Urakoze Nyagasani, kubera ibyo wampaye.”!
 Mbese wakwifuza kuvuga uti: Mwami, nshaka 
kukugira nyambere mu mari yanjye no mu byo ntunze 
byose. !
Niba ari icyifuzo cyawe mbese ntiwarambura ukuboko 
igihe tugiye gusenga?


